
 Мақала атауы: «Облыстық оқу сауттылығы апталығына  белсенді қатысу»

      Бүгінгі күні қоғамда өзіне лайық орнын белгілеген, заманауи талаптарына байланысты өзіндік көзқарасы, саяси түсінігі бар, білімді әрі жоғары білікті жас ұрпақ тәрбиелеу мектеп ұжымының, оның ішінде ұстаздардың басты мақсаты. Сол бүгінгі күн талабына сай жан-жақты дамыған, белсенді, өмірге талпынысы, қызығушылығы бар, яғни функционалды сауатты адамды  мектеп табалдырығынан дайындап шығарудың ең бір тиімді тәсілі ол –  оқу сауаттылығы. 

    Осы жолда Қарағанды облысы білім беруді дамытудың оқу әдістемелік орталығының бастамасымен  2021 жылдың 22 қаңтарында «ХХІ ғасыр - сауатты ұрпақ ғасыры!»  атты оқу  сауаттылығы апталығының 5 күні өткізілді.

Апталық аясында Теміртау қаласының №1 қалалық гимназия оқушылардың функционалдық сауаттылықтарын қалыптастыру негізінде гуманитарлық пәндердің мүмкіндіктерін анықтай отырып, оқушылардың танымдылық қызығушылығын, жеке шығармашылық қабілеттерін дамыту мақсатында, 18-21 қаңтар аралығында  "ХХІ ғасыр-сауатты ұрпақ ғасыры!" атты "Оқу сауаттылығы" апталығын ұйымдастырып, өткізді. Апталықты өткізуде қазақ тілі мен әдебиеті пәнінің  мұғалімдері өте белсенді қатысып, шығармашылық танытты.
    Қазақ тілі мен әдебиеті бойынша оқу сауаттылығы апталығына арналған іс-шаралар жоспарға сәйкес өткізілді. Педагогтер іс-шараларды әдістемелік тұрғыдан дұрыс әзірледі, барлық деңгейдегі оқушылардың қазақ тілінде оқудағы танымдық белсенділігін арттыру үшін іс-шаралар әдістері мен нысандарын пайдаланды және оларды сабақ және сабақтан тыс уақытта өткізді. Іс-шараларға барлық сынып оқушылары қатысты. Көптеген балалар белгілі бір шығарма туралы презентацияларды таңдауға және әзірлеуге өз бетінше белсенді қатысты, буктрейлерлер құрды, челлендждер ұйымдастырды, бір – біріне оқыған кітабы туралы айтты, шығармалар мен эсселер жазды, онлайн және офлайн  форматта жұмыс істеді. Жұмыс үлкен және қызықты болды, өйткені көптеген іс – шаралар балаларды оқуға, оқығанның мағынасын түсінуге, жарнамалауға, шешендік өнерін көрсетуге деген ұмтылысты қалыптастырды және дамытты. Іс-шаралар барысы фотосуреттерге, видеороликтерге түсірілді, сынып сағаттары, кездесулер, дөңгелек үстел отырыстары өткізілді. Енді осы іс-шараларға тоқталсақ.
18 қаңтар күні –апталықтың ашылуы  болды. Ашылу бастауыш сыныптардан бастама алды. 
     «Біз бақытты ұрпақпыз!» тақырыбы аясында 2 сыныптар арасында «Ертегілер әлемінде», 4 сыныптар арасында  «Мақал – сөздің мәйегі», «Жаңылтпаштар» сайыс сабақтары өткізілді. Сонымен  қатар бастауыш сыныптар арасында «Біз бақытты ұрпақпыз» атты челлендж өтті. Челленджде балалар өз еліне деген сүйіспеншіліктерін  қазақ тілінде білдіруге тырысты. 
Бұл күннің қорытындысы шығарылып  оқушылар мадақтамамен  марапатталды. 

Осы жерде қазақ тілі мен әдебиеті мұғалімдеріне еңбектерінің жемісін көре берсін деп айтқымыз келеді.
Оқу сауатылығы аптылығының  екінші күні «Фукционалды сауаттылық қалыптастырудың жаңа жолы» тақырыбы аясында «Менің сүйікті кітабым» тақырыбы бойынша 9 сынып оқушыларымен пікір алмасу сабағы өткізілді. Оқушылар оқыған кітаптары жайлы айтып,бір-бірімен пікір алмасты. Кітап оқудың өте қажет екендігін айтып, алған әсерлерімен бөлісті. Осындай шығармашылық танытқан ұстаздар мен гимназия  оқушыларына  нұр үстіне нұр жаусын дегіміз келеді.

  «Оқу сауаттылығы және заманауи қоғам» тақырыбы аптаның үшінші күні өтті. Бұл тақырып аясында да тамаша жұмыстар өткізілді.Соның ішінде атап өтсек, 5 сыныптар арасында «Сауатты жазамыз» офлайн диктант жұмысы, 10 сыныптар арасында «Қайда? Қашан?» Ы.Алтынсариннің өмірі мен шығармашылығына арналған жарыс сабағы. Және аталған тақырып бойынша 11сынып оқушылары арасында «Жүйріктен  жүйрік озар жарысқанда» атты «Kahoot» тест ,«Қазақ жазушыларының шығармаларына шолу» квест ойыны өткізілді. Бұл жерде оқушылардың қазақ әдебиеті шығармаларын қаншалықты білетіні байқалды. Сонымен қатар сандық технологияларды жақсы меңгергендіктері де байқалды. 
Қазақ әдебиетін насихаттау, тарихи-мәдени және рухани мұрамызды сақтау, жастарды отаншылдыққа, өнегелілікке тәрбиелеу, сондай-ақ, оқырмандарды әдеби-көркем кітаптарды оқуға, кітапханаға тарту мақсатында аптаның екі күні  кітап тақырыбына  арналды. 

«Менің отбасым және кітап» ,«Кітап –өмір ұстазы» тақырыптары бойынша екі  күн бойы тамаша іс-шаралар өткізілді .Солардың ішінде фотоакциялар, буктрейлерлер, видео жарнамалар, презентацияларды  атап өтпеуге болмас.

 5 сынып «Менің отбасым  және кітап»  фотоакциясына белсенді қатысып,кітап  оқуға деген қызығушылықтарын арттырды. Көптеген жанрдағы кітаптарды оқыған кезде оқушылар халық  ауыз әдебиетінде ертегілердің алатын орны ерекше деген ой білдірді. Фотоакцияны өткізу барысы оқушылар ата-аналарымен және отбасы мүшелерімен бірге кітап оқу және сабақ оқу сәтінен түсірілген суреттер ұсынды. 
«Менің атым -Қожа» шығармасы бойынша 6 сынып оқушылары өте қызықты жарнамалар жасады. Бұл жұмыс онлайн жүргізілді. Кітаптың өте қызық екенін айтып, балалар достарына оны оқуға кеңес берді.                                                              

7  сынып оқушылары «Абай – дара тұлға», 8 сынып оқушылары «Кітап – өмір ұстазы»   тақырыптары бойынша ақпарат жинап, өздерінің буктрейлерлерін  ұсынды. 
  Осы буктрейлер-түсірілімдердің мақсаты- көзбен көру арқылы кітаптарды таныстыру, насихаттау. Ұстаздардың жетекшілігімен жасалған тамаша буктрейлерлердің арқасында қазақ әдебиетіне деген қызығушылық  молая түсті деп сенуге болады. Сонымен қатар Арекова Ажар Байғалиевна «Буктрейлерді қалай жасаймыз» атты тақырыпен оқу-әдістемелік орталығы ұйымдастырған облыстық  воркшопқа қатысып, жоғары бағаға ие болды.
 «Ұстаздық еткен жалықпас..» тақырыбында ұстаздар арасында Елбасымыздың «Бейбітшілік пен келісім» кітабы бойынша дөнгелек үстел ұйымдастырылды. Отырыста Елбасымыздың кітабы талқыланып,пікірлер айтылды. 
Жоспар бойынша өте көп іс шара өткізілді. Оған ата – аналар, оқушыларымыз, жауапты пән мұғалімдері өте белсенді, жауапкершілікпен қатысты.
Сыныптың жас ерекшелігіне байланысты әр түрлі формада іс шараларды өткізу арқылы мұғалімдер де көп нәрсе үйреніп, өзіне тәжірибе жинақтады деп ойлаймыз. Оқу сауаттылығы апталығы оқушыларымыздың танымдық ой өрісін кеңейтіп, ана тілімізде еркін сөйлеп, сауатты жаза білуде нәтижелі болды. Сонымен қатар оқушыларды ойын еркін жеткізіп, алған білімін өмірде қолдана білуге үйрету болып табылады. Оқушылардың бойында өз бетімен кітап оқуға деген ынталары артқанын, сөздік қорларының молайғандығын байқауға болады дейді ұстаздар мен ата-аналар.
 Осы бір керемет және маңызды іске белсене қатысқан, өскелең ұрпаққа сапалы білім  мен саналы тәрбие беретін  қазақ тілі мен әдебиеті мұғалімдеріне алғысымызды білдіріп, шәкірттерге  талаптарың талмасын дегіміз келеді.

